
 

Sindku : Avv. Dean Hili   Viċi Sindku : Raymond Lanzon 
Kunsilliera : Evelyn Vella Brincat, Mark Causon u Charles Cesare 

Segretarju Eżekuttiv : Kevin Borg 

 

 
MINUTI 

 
Laqgħa tal-Kunsill Lokali Pembroke 

 
 

SEBA’ LEĠISLATURA 
 
 
Laqgħa Numru 04/2017 
 
 

It-Tlieta 28 ta’ Marzu, 2017 
 
 
Il-Kunsill Lokali Pembroke ltaqa’ fl-Uffiċċju Amministrattiv tiegħu li jinsab fl-indirizz Triq 
Alamein, Pembroke, fil-5:30 ta’ filgħaxija. 
 
 
PREŻENTI:  
 
Dean Hili – Sindku 
Raymond Lanzon – Viċi Sindku 
Mark Causon – Kunsillier 
Charles Cesare – Kunsillier 
 
ASSENTI b’APOLOĠIJI (Skont Ordni Permanenti 14A (3): 
 

Evelyn Vella Brincat – Kunsillier 
 
ASSENTI 
Ma kien hemm ħadd assenti. 
 
UFFIĊJAL PREŻENTI: 
 
Kevin Borg – Segretarju Eżekuttiv 
Jesmar Scicluna - Ambaxxatur Lokali għaż-Żgħażagħ 
 
Kien hemm preżenza tal-pubbliku. 

Minuti 

Is-Sindku Dean Hili ppresjeda l-laqgħa. 

 

4.1 Qari tal-ittri ta’ apoloġiji. 

4.1.1 Is-Segretarju Eżekuttiv informa lill-Kunsill li l-Kunsillier Evelyn Vella Brincat 
talbet li tiġi skużata minħabba li hija ndisposta. (Dok. 1) 

 

4.2 Kunsiderazzjoni u Approvazzjoni tal-Minuti 03/2017. 

4.2.1 Is-Sindku Dean Hili ppropona l-approvazzjoni tal-Minuti referenza 
03/K7/2017 kif ippreżentati. 

4.2.2 Il-Kunsillier Charles Cesare ssekonda. 

4.2.3 Il-Kunsill qabel unanimament. 

 

4.3 Tweġibiet għall-Mistoqsijiet tal-Kunsillieri. 

4.3.1 Peress li ma kienx hemm mistoqsijiet, is-Sindku Dean Hili għadda għall-item 
li kien imiss. 

 

4.4 Komunikazzjoni mis-Sindku. 

4.4.1 Is-Sindku Dean Hili nforma lill-Kunsill li abbażi tal-policy tal-Kunsill, fil-jiem li 
għaddew il-Kunsill oġġezzjona għall-PA 00013/17, żvilupp propost f’Misraħ 
il-Paċi. 

4.4.2 Is-Sindku Dean Hili għamel referenza għaż-żona ta’ bejn Triq l-Imħallef 
William Harding u Triq Burma, fejn irrimarka li jkun għaqli li l-Kunsill 
jikkomunika mal-Ministeru għall-Familja u Solidarjeta’ Soċjali dwar x’qed 
jipproponi l-Kunsill bħala landscaping fil-madwar. 

4.4.3 Is-Sindku Dean Hili għamel referenza għat-talba tal-permess li rċieva l-
Kunsill għall-attivita’ Color My Run, liema attivita’ hija skedata għal nhar il-
Ħadd 14 ta’ Mejju 2017 u huwa previst li ser jipparteċipaw madwar 1,200 
persuna. 

4.4.4 Wara diskussjoni s-Sindku Dean Hili, ppropona li l-Kunsill ma jsibx 
oġġezzjoni għal din it-talba bil-kundizzjoni li :  

 Ikun hemm l-approvazzjoni tal-Pulizija; 

 Jipprovdu għas-spejjeż tagħhom numru ta’ mobile toilets fejn ser tibda 
u tintemm l-attivita’, 

 Jipprovdu għas-spejjeż tagħhom assigurazzjoni favur terzi għal dak 
kollu li jista’ jinqala’ fit-triq inkluż ħsara fuq propjeta’ privata; 

 Li kif jitlaq l-aħħar grupp mit-tluq, l-organizzatur għandu jara li għas-
spejjeż tiegħu jibda mmedjatament it-tindif fejn jinkinsu t-toroq minn 
fejn għaddew il-parteċipanti u jaraw li jinġabar kull materjal li jkun 
ixxerred; 

 Jipprovdu għas-spejjeż tagħhom ambulanza u tim mediku għal dak li 
jista’ jinqala’; u 

 Jipprovdu għas-spejjeż tagħhom Pulizija u/jew Gwardjani Lokali u/jew 
persuni oħra awtorizzata biex jekk huwa l-każ jingħalaq l-aċċess tat-
toroq minn fejn ser jgħaddu l-parteċipanti. 

4.4.5 Il-Kunsillier Charles Cesare ssekonda. 

4.4.6 Il-Kunsill qabel unanimament. 

4.4.7 Is-Sindku Dean Hili nforma lill-Kunsill li l-impjegata taħt l-iskema CIES2 
Bianca Fiorini kienet talbet li tieqaf mill-impjieg. Fid-dawl ta’ dan il-kelliem 
ippropona li l-Kunsill jitlob laqgħa mal-Job Coach tagħha biex tiġi evalwata 
s-sitwazzjoni. 

4.4.8 Il-Kunsillier Charles Cesare ssekonda. 

4.4.9 Il-Kunsill qabel unanimament. 

4.4.10 Is-Sindku Dean Hili nforma lill-Kunsill li l-impjegata Alison Grixti waslet għall-
increment annwali u għalhekk ippropona li dan għandu jingħata. 

4.4.11 Il-Kunsillier Charles Cesare ssekonda. 

4.4.12 Il-Kunsill qabel unanimament. 

4.4.13 Is-Sindku Dean Hili nforma lill-Kunsill li jirriżulta li l-backup batteries tal-
access controls hemm bżonn li jinbidlu kif ukoll hemm bżonn ta’ UPS’s ġodda 
għall-kompjuters. Il-kelliem ippropona li dawn għandhom jinxtraw. 

4.4.14 Il-Kunsillier Charles Cesare ssekonda. 

4.4.15 Il-Kunsill qabel unanimament. 

 

4.5 Rapporti, ilmenti u ordnijiet ta’ xogħlijiet. 

4.5.1 Is-Segretarju Eżekuttiv Kevin Borg ippreżenta lill-Kunsill: 

 Internal Memo 08/2017 - Rapport tal-Laqgħa dwar ir-Reġjun 
Tramuntana. (Dok. 2) 

 Internal Memo 09/22017 - Laqgħa re One Way Triq Patri Indri Vella. 
(Dok. 3) 

 Internal Memo 10/2017 - Rapport dwar is-saħħa u s-sigurta’ fuq il-post 
tax-xogħol. (Dok. 4) 

 Internal Memo 11/2017 – Rapport dwar konsultazzjoni pubblika rigward 
l-għoli tal-bini f’Pembroke. (Dok. 5) 

 Internal Memo 12/2017 - Laqgħa ma’ Ms. Dr. Fortunata Randisi - Water 
stations. (Dok. 6) 

 Internal Memo 13/2017 - Laqgħa ma’ The Grid. (Dok. 7) 

 Internal Memo 14/2017 - Laqgħa mar-Residenti Sit A5 - A11. (Dok. 8) 

 Internal Memo 15/2017 - Lista ta' laqgħat li saru bejn laqgħa referenza 
03/K7/17 u 04/K7/17. (Dok. 9) 

 Internal Memo 16/2017 - Lista ta' works orders maħruġa bejn laqgħa 
referenza 03/K7/17 u 04/K7/17. (Dok. 10) 

 Internal Memo 17/2017 - Lista ta' ilmenti li saru bejn laqgħa referenza 
03/K7/17 u 04/K7/17 u li għadhom pendenti. (Dok. 11) 

4.5.2 Is-Sindku Dean Hili għamel referenza għall-Internal Memo 11/2017 dwar 
konsultazzjoni pubblika rigward l-għoli tal-bini f’Pembroke fejn irrimarka li 
mill-laqgħa ħareġ li l-problema prinċipali hija mhux dwar l-għoli per se iżda li 
tali żvilupp ser jikkostitwixxi abitazzjonijiet aktar żgħar b’għan kummerċjali u 
għalhekk ippropona li l-Kunsill għandu jibqa’ joġġezzjona meta jkun hemm 
żvilupp propost li minflok terraced house jitilgħu numru eċċessiv ta’ units kif 
ukoll li l-Kunsill jitlob lill-PA li fit-tibdil tal-Pjanijiet Lokali dan jiġi mistħarreġ 
apparti li tintalab laqgħa mal-PA dwar kif il-Kunsill jista’ jindirizza 
applikazzjonijiet simili. Ippropona wkoll li din il-laqgħa għandha tkun miftuħa 
għall-pubbliku nġenerali. 

4.5.3 Il-Kunsillier Mark Causon issekonda. 

4.5.4 Il-Kunsill qabel unanimament. 

4.5.5 Is-Sindku Dean Hili għamel referenza għall-Internal Memo 12/2017 dwar 
water stations madwar Pembroke fejn ippropona li l-Kunsill ma jsibx 
oġġezzjoni fil-prinċipju ta’ din l-idea nnovattiva għall-pajjiż. 

4.5.6 Il-Kunsillier Mark Causon issekonda. 

4.5.7 Il-Kunsill qabel unanimament. 

4.5.8 Is-Sindku Dean Hili għamel referenza għall-Internal Memo 16/2017 dwar l-
ilmenti li kien għad hemm pendenti, fejn talab il-kumment tal-membri tal-
Kunsill dwar ilment li għad hemm pendenti. Il-kelliem ippropona li dwar ilment 
09/2017 għandha tintbgħat ċirkolari nformattiva fid-djar tal-lokal dwar il-
ħinijiet u l-ġranet tal-ġbir ta’ skart inkluż li ma jistax jitħalla skart barra mill-
iskips; dwar ilment 10/2017 fil-passat kien hemm oġġezzjoni u kellhom 
jitneħħew ir-road humps li kien hemm tul Triq il-Mediterran u għalhekk it-talba 
mhux qed tintlaqa’; dwar ilment 12/2017 l-istess kien hemm u minħabba 
lmenti kellhom jitneħħew u għalhekk it-talba mhux qed tintlaqa’; u dwar ilment 
11/2017 il-Kunsill m’għandu ebda kontroll fuqha. 

4.5.9 Il-Viċi Sindku Raymond Lanzon issekonda. 

4.5.10 Il-Kunsill qabel unanimament. 

4.5.11 Is-Sindku Dean Hili għamel referenza għall-Internal Memo 17/2017 dwar 
works orders maħruġa bejn laqgħa u oħra, fejn ippropona r-ratifikazzjoni 
tagħhom, liema works orders inħarġu skond l-esiġenzi li kellu l-Kunsill. 

4.5.12 Il-Viċi Sindku Raymond Lanzon issekonda. 

4.5.13 Il-Kunsill qabel unanimament. 

 

4.6 Flyer informattiv. 

4.6.1 B’referenza għat-talba li kienet għamlet il-Kunsillier Evelyn Vella Brincat fejn 
talbet li l-Kunsill joħroġ flyer informattiv li għandu jitqassam f’kull dar dwar 
BBQ’s, ħmieġ tal-klieb, ħasil ta’ karozzi fit-toroq, mużika għolja kif ukoll dwar 
il-ħinijiet tal-ħruġ u l-ġbir tal-iskart. (46/0534/17/I), is-Sindku Dean Hili 

ppropona li ladarba l-Kunsillier Evelyn Vella Brincat kienet skużata, 
etikament dan is-suġġett għandu jiġi diskuss darb’oħra meta tkun preżenti. 

4.6.2 Il-Kunsillier Mark Causon issekonda. 

4.6.3 Il-Kunsill qabel unanimament. 

 

4.7 Street Light Programme Manager Licence Fee and 
Maintenance. 

4.7.1 Is-Sindku Dean Hili nforma lill-Kunsill li dwar l-operat tar-Reġjun Tramuntana 
vis-a-vis l-operat tal-programm tar-rapurtaġġ tal-ħsarat tal-lampi, il-Kunsill 
kiteb uffiċjalment lid-DGL biex jinvestiga jekk il-ħlasijiet mitluba humiex skond 
ir-regolamenti finanzjarja. Il-kelliem irrimarka li l-Kunsill stenna li r-risposta 
tal-Monitoring kellha tkun indirizzata lir-Reġjun biex jirregolarizza l-pożizzjoni 
tiegħu. Fid-dawl ta’ dan il-kelliem ippropona li l-Kunsill għandu jinsisti mal-
Monitoring Unit biex jidderiġi lir-Reġjun biex jirregolarizza l-pożizzjoni tiegħu 
u jagħtu direzzjoni lill-Kunsilli dwar l-iffirmar tal-ftehim ta’ koperazzjoni. 

4.7.2 Il-Kunsillier Charles Cesare ssekonda. 

4.7.3 Il-Kunsill qabel unanimament. 

 

4.8 Proposta sistema ta’ ‘one way’, immaniġjar ta’ traffiku u 
CCTV fi Triq Patri Indri Vella. 

4.8.1 Is-Sindku Dean Hili għamel referenza għall-Internal Memo 09/2017 fejn 
ippropona li l-Kunsill għandu jitlob il-permess ta’ TM biex il-parti ta’ Triq Patri 
Indri Vella bejn Triq il-Fortizza u Triq Mons. Luigi Farrugia issir One Way bid-
direzzjoni lejn Triq l-Isqof Angelo Portelli, u l’issir talba lill-LESA biex tiġi 
nstallata CCTV ħalli jinqabad min ikun qed jipparkja mingħajr permess 
quddiem il-garaxxijiet tar-residenti konċernata. 

4.8.2 Il-Viċi Sindku Raymond Lanzon issekonda. 

4.8.3 Il-Kunsill qabel unanimament. 

 

4.9 Health & Safety Risk Assesment. 

4.9.1 Is-Sindku Dean Hili għamel referenza għall-korrispondenza mingħand id-
DGL (46/0755/16/I) fejn irrimarka li l-Kunsill kien qed ikun mistenni minnu li 
jkollu rapport dwar is-saħħa u s-sigurta’ fuq il-post tax-xogħol skond il-liġijiet 
tal-OHSA. Kien għalhekk li ntalbu kwotazzjonijiet mingħand diversi entitajiet 
awtorizzata li jagħmlu dawn ir-rapporti. Il-kelliem għamel referenza għal 
Internal memo 10/2017 fejn ippropona li tintgħażel l-offerta ta’ MbF & Co 
għall-prezz ta’ €150.00 eskluż il-VAT abbażi li kienet l-aktar offerta 
vantaġġuża. 

4.9.2 Il-Kunsillier Charles Cesare ssekonda. 

4.9.3 Il-Kunsill qabel unanimament. 

4.10 Applikazzjoni għal Triq ġdida. 

4.10.1 Is-Sindku Dean Hili għamel referenza għal-laqgħa li saret mas-Sra. A. 
Vassallo mill-Awtorita’ tad-Djar kif ukoll mas-Sur M. Cohen mis-Segretarjat 
tal-Onor. Ministru Joe Mizzi fil-preżenza tas-Segretarju Eżekuttiv Kevin Borg 
dwar it-triq ġdida li hemm bżonn issir wara Sit A li tagħti minn Blokki 1 sa 4  
sa wara Blokk 5 sa 11, fejn irrimarka, li l-Kunsill ġie nfurmat li ladarba l-art 
hija tal-Gvern u l-art għad m’hijiex skedata mill-PA, huwa l-Kunsill li jrid 
jagħmel it-talba lill-PA biex tidħol fl-iskema tal-iżvilupp (46/0759/17/I). Il-
kelliem irrimarka li eventwalment sar komunikat mal-Perit tal-Kunsill dwar xi 
proċess li hemm bżonn isir, fejn il-Kunsill ġie nfurmat li jkun hemm bżonn ta’ 
PC application li tiswa €235.00 u eventwalment il-Kunsill jiġu mitlub iħallas 
għal survey ukoll, liema proċess t’applikazzjoni normalment jieħu madwar 8 
xhur (46/0794/17/I). 

4.10.2 Wara diskussjoni li saret is-Sindku Dean Hili ppropona li l-Kunsill għandu 
jibqa’ jagħmel insistenza mal-Ministru Joe Mizzi biex din l-applikazzjoni ssir 
minnaħa tagħhom bħala Gvern Ċentrali. 

4.10.3 Il-Kunsillier Mark Causon issekonda. 

4.10.4 Il-Kunsill qabel unanimament. 

 

4.11 Road humps fi Triq il-Mediterran. 

4.11.1 Is-Sindku Dean Hili għamel referenza għall-korrispondenza 46/0830/17/I fejn 
irrimarka li dwar dan is-suġġett diġa ttieħdet deċiżjoni aktar kmieni fil-laqgħa 
fejn l-ilment ma ġiex milqugħ peress li fil-passat kienu saru road humps fi 
Triq il-Mediterran u kellhom jitneħħew minħabba lmenti mir-residenti tal-
madwar. 

 

4.12 Proġett minn TCTC Robotica. 

4.12.1 Is-Sindku Dean Hili nforma lill-Kunsill dwar l-inizjattiva li qed joffru TCTC bl-
isem Robotica. L-ispiża għall-Kunsill hija dik ta’ €1,150.00 li tkopri 60 
parteċipant. Kull parteċipant ser ikun mitlub iħallas lill-kumpanija TCTC 
€50.00 li tkopri n-noti, l-prattika, eċċ. (46/0719/17/I). Il-kelliem ippopona li l-
Kunsill lest li joffri s-sala tal-Kunsill għal dan il-kors basta l-Kunsill ma jkun 
mitlub ebda ħlas. 

4.12.2 Il-Kunsillier Charles Cesare ssekonda. 

4.12.3 Il-Kunsill qabel unanimament. 

 

4.13 The Goalkeeper Battle 2017 Annual Event. 

4.13.1 B’referenza għat-talba li kienet għamlet il-Kunsillier Evelyn Vella Brincat fejn 
talbet li jiġi diskuss dan is-suġġett, is-Sindku Dean Hili ppropona li ladarba l-
Kunsillier Evelyn Vella Brincat kienet skużata, etikament dan is-suġġett 
għandu jiġi diskuss darb’oħra meta tkun preżenti, dan fid-dawl li l-attivita’ 
ndikata ser issir nhar l-10 ta’ Ġunju 2017. Apparti minn dan il-kelliem fakkar 
li l-Kunsill huwa prekluż milli jagħmel donazzjonijiet kif hemm mitlub u marbut 
ma’ dan is-suġġett. 

4.13.2 Il-Kunsillier Charles Cesare ssekonda. 

4.13.3 Il-Kunsill qabel unanimament. 

 

4.14 Ħruġ u Estenzjoni ta’ Tenders 01, 02, 03 u 04/2016. 

4.14.1 Is-Sindku Dean Hili nforma lill-Kunsill li (1) Tender 01/2016 - Provision of 
Qualified Accountant Services, ser jiskadi fid-19 ta’ Mejju 2017 u jista’ 
jiġġedded għall-perjodu ta’ sena oħra; (2) Tender 02/2016 - Provision of 
Bulky Waste Collection Services in an Environmentally Friendly Manner, ser 
jiskadi fid-19 ta’ Mejju 2017 u jista’ jiġġedded għall-perjodu ta’ sena oħra; (3) 
Tender 03/2016 - Professional Services of an Architect & Civil Engineer, ser 
jiskadi fil-31 ta’ Awwissu 2017 u jista’ jiġġedded għall-perjodu ta’ sena oħra, 
u (4) Tender 04/2016 - Professional Services of Junior Science Club 
Animators, ser jiskadi fil-31 ta’ Awwissu 2017 u jista’ jiġġedded għall-perjodu 
ta’ sena oħra. Il-kelliem ippropona li dawn it-tenders għandhom kollha jiġu 
mġedda. Il-kelliem għamel referenza ukoll għal Tender 01/2013, liema 
tender jiskadi fil-31 ta’ Awwissu 2017 fejn ippropona li dan għandu jinħareġ 
mill-ġdid u jkun għall-perjodu ta’ 4 snin sħaħ kif ukoll li, l-Kunsill għandu jitlob 
l-assistenza (bi ħlas) tal-CM tal-kuntratt tad-dawl biex jipprepara l-
ispeċifikazzjonijiet tekniċi għal tender b’konnessjoni mad-dawl għal żmien il-
Milied, ħalli eventwalment jinħareġ it-tender peress li dak preżenti ser jiskadi. 

4.14.2 Il-Kunsillier Mark Causon issekonda. 

4.14.3 Il-Kunsill qabel unanimament. 

 

4.15 Kunsiderazzjoni u Approvazzjoni tal‐iskeda ta’ pagamenti. 

4.15.1 Is-Sindku Dean Hili ppreżenta l-iskeda tad-dħul u ħruġ. (Dok. 12 sa 15) 

4.15.2 Wara li l-Kunsilliera raw u skrutinaw il-kontijiet ippreżentati, is-Sindku Dean 
Hili ppropona l-approvazzjoni tal-kontijiet kollha kif ippreżentata. 

4.15.3 Il-Viċi Sindku Raymond Lanzon issekonda. 

4.15.4 Il-Kunsill qabel unanimament. 

 

4.16 Mozzjonijiet. 

4.16.1 Is-Sindku Dean Hili nforma li ma kienu daħlu ebda mozzjonijiet u għalhekk 
għadda għall-item li kien imiss. 

 

4.17 Tmiem tal-Laqgħa u data tas-seduta li jmiss. 

4.17.1 Il-laqgħa ntemmet fit-7:45pm u ġiet aġġornata għal 25 ta’ April 2017 fil-
5:30pm. 

Konfermati, illum 25 ta’ April, 2017 

IFFIRMATA IFFIRMATA 
Avv. Dean Hili Kevin Borg 
Sindku Segretarju Eżekuttiv  
































